
COVİD-19 KEÇİRƏN XƏSTƏLƏRİN REABİLİTASİYASI. 

Uşaq  Bərpa  Mərkəzi 

 
 

COVİD-19 keçirən bəzi xəstələrdə ağciyərlərin funksiyasında, ürək-damar sistemində, 

mədə-bağırsaq traktında, mərkəzi və pereferik sinir sistemində dəyişikliklər, hətta psixoloji 

problemlər də müşahidə olunur. Düzgün seçilmiş reabilitasiya proqramı, yəni aerozoltera-

piyası, spelioterapiya, elektrofarez, ultrasəsterapiyası, vanna, psixoloqun köməyi və s. xəstəni 

bərpa edib əvvəlki həyata qaytara bilər. 

Açar sözlər: COVİD-19, reabilitasiya müalicəsi, fizioterapiya, ultrasəsterapiyası, speleoterapiya, 

elektroterapiya, psixoloq. 
 

 

COVİD-19 bir çox orqan pozğunluğu ilə 

müşayiət olunan ağır kəskin respirator infek-

siyadır, ağırlığı klinik gedişatdan və yanaşı 

gedən xəstəliklərin mövcudluğundan və xəs-

tənin yaşından asılıdır. Xəstəlik tənəffüs, ürək- 

damar, həzm, sidik- ifrazat, mərkəzi və peri-

ferik sinir sistemlərinə təsir göstərir, qan siste-

mində və immunitetdə əhəmiyyətli dəyişiklərə 

səbəb olur. 

Azərbaycan Respublikası rəhbərliyi tərə-

findən və tibb ictimaiyyəti tərəfindən görülən 

böyük işlərin nəticəsində, COVİD-19 pande-

miyası ilə əlaqəli ölkəmizdə epidemioloji 

vəziyyətin sabitləşməsi, lokallaşması müşa-

hidə olunur. Lakin  təəsüf ki, COVİD-19  keçi-

rən insanlarda bir sıra fəsadlar müşahidə edilir. 

Xüsüsən COVİD-19-Omikron ştampının törət-

diyi xəstəlik yüngül keçsə də, verdiyi fəsad-

ların sayı az deyil. Koronavirus infeksiyasın-

dan sağalan bir çox xəstələrdə ağciyər funk-

siyasının pozulması müşahidə olunur. Bununla 

yanaşı, ürək-damar, mədə-bağırsaq, mərkəzi 

və periferik sinir sistemlərinin funksiyalarına 

da təsir göstərir. İmmunoloji və psixoloji 

pozğunluqlar qeyd olunur. Bütün bunlar koro-

navirus xəstəliyindən sonra xəstələrin reabili-

tasiyasına xüsusi bir yanaşma tələb edir, bunun 

nəticəsində xəstənin tam müalicəsinə nail 

olmaq və onu tam həyata qaytarmaq mümkün 

olacaqdır. Çin, bir sıra Avropa ölkələrində və 

ABŞ-da koronavirus xəstəliyinin qalıq fəsad-

larının aradan qaldırılması məsələsi gündəmə 

gəlir. Bu xəstəlikdə qalıq əlamətlər demək olar 

ki, orqanizmin bütün sistemlərində aşkar edilir. 

Bunlar sinir uclarının, qan damarlarının və 

bədənin kiçik kapilyar şəbəkəsinin aytoimmun 

zədələnmələri, qazanılmış immunosupressiya, 

leykopeniya, qan laxtalanması nəticəsində ya-

ranan hipoksiya, tromboz və müxtəlif orqan-

ların mikroinfarktları ilə əlaqələndirilir [1-3]. 

Ümumdünya Səhiyyə Təşkilatının Ekspert 

Komitəsi, reabilitasiyanı, xəstəliyin müalicəsi 

zamanı əlilliyin qarşısını almaq və xəstənin 

mövcud xəstəlik daxilində qadir olacağı mak-

simum fiziki, əqli, peşə, sosial və iqtisadi fayda 

əldə etməsinə kömək etmək üçün bir vasitə 

kimi mühüm olduğunu qeyd edir. Bu baxım-

dan müasir dövrdə COVİD-19 reabilitasiya 

proqramının hazırlanmasına ehtiyac duyulur. 

Proqramın hazırlanmasında əsas məqsəd xəs-

tədə yaranmış patologiyalara əsaslanaraq zəru-

ri reabilitasiya müalicəsini etməklə fiziki sağ-

lamlığı bərpa edib normal həyat fəaliyyətinə 

şərait yaratmaqdır [4]. 

COVİD-19 sonrakı dövrdə əsas reabilita-

siya tədbirləri: 

- Ağciyərin funksiyasının bərpası; 

- Uzunmüddətli öskürək, bəlğəm ayrıl-

ması kimi qalıq simptomların aradan qaldırıl-

ması; 

- Birləşdirici toxuma əmələ gəlməsinin və 

pnevmofibrozun, plevra boşluğunda bitişmələ-

rin qarşısının alınması;  

- İltihabdan sonra immune çatışmazlığının 

müalicəsi; 

- Antibiotik terapiyasından sonar disbak-

teriozun müalicəsi; 

- Ağciyərlərdə iltihab prosesinin yenidən 

inkişafının qarşısının alınması; 

İkinci mərhələdə əsas reabilitasiya üsulları: 

- Rasional pəhriz terapiyası;  

- Fizioterapiya prosedurları; 

- Müalicə- bədən tərbiyəsi; 

-xüsusi nəfəs gimnastikası-(buteykoya gö-

rə);  

- psixokorreksiya və psixoloji dəstək; 

- speleoterapiya (duz şaxtası); 

- oksigen terapiyası (oksigen kokteli); 

Stasionar və ambulator müalicə kursunu 

bitirən COVİD-19  xəstələrinə ETPİ-nin Uşaq 

Bərpa Mərkəzinin həkimləri tərəfindən hazır-

lanmış standart diaqnostika və müalicə sxemi 

çərcivəsində fərdi reabilitasiya planı yazılır. 

Bu reabilitasiya mərhələsində xəstənin vəziy-

yəti, yaşı, yanaşı gedən xəstəlikləri nəzərə alı-

nır. 

Xəstəliyin kəskin dövründən sonra, xəstə-

lərin çoxunda, ağciyərlərdə iltihabi infiltrate 

saxlanılır, mukosiliar nəqliyyatın pozulması, 

bronxlarda spazm, ürək-damar sisteminin 

funksional pozulması, fiziki iş qabilliyyyətinin 

azalması müşahidə olunur, kliniki olaraq bu, 

öskürək, bəlğəm ifrazı, tənginəfəslik, asteno- 

nevrotik reaksiyalar ilə müşaiyət olunur. Bu 

simptomları reabilitasion mərhələdə müalicə 

etmədikdə bronxların və ağciyərlərin funksio-

nal dəyişikliklərinə gətirib çıxara bilər.  

COVİD-19 dövründə aparılan antibiotik-

terapiyası normal mikrofloranın dəyişilməsinə 

və immunitetin zəifləməsinə səbəb məhz sada-

lananları nəzərə alaraq reabilitasion müalicə-

də insan orqanizminin qoruyucu qüvvələrini və 

fizioloji rezervlərini aktivləşdirən fiziki me-

todlardan istifadə edilir. Bu metodlar tənəffüs 

sisteminin funksional vəziyyətinə, ən əsası isə 

bronxial obstruksiyasının: saya əzələlərinin 

spazmına, seliyin evakuasiyasına və selikli 

qişanınin filtrasiyasına çox təsir edir [5,6]. 

Bu metodlar içərisində dərman madddələri, 

bitki ekstraktları, mineral sularolaninqalyasi-

yalar, ultrasəs və elektroaerozol aparatları va-

sitəsi ilə həyata keçirilir. 

COVİD-19 reabilitasiyasında speleoterapi-

ya metodu mühüm əhəmiyyət kəsb edir. Duz-

mağarasının effektini verən daimi atmosfer 

təzyiqinə malik sabit tempraturlu, təmiz havalı, 

allergensin və pathogen florasız, kiçik dispers-

natrixlor aerozolları ilə zəngin hava bronxların 

keçiriciliyini artıraraq, selikli qişanın ödəmini 

və iltihabını azaldır və mukosiliar klirensi 

artırır. Bunun üçün reabilitasiyada süni qalo-

kameradan istifadə olunur.  

Reabilitasion mərhələdə yüksək tezlikli 

elektroterapiya – induktoterapiya metodu,  

kiçik surətli maqnit terapiyası qanın laxtalan-

masının azalmasına kömək edə bilər. 

Elektrofarez metodu ağciyər toxumasının 

trofika və reqenerasiyasını yaxşılaşdırır ki, bu 

da COVİD-19 fəsadlarını (emfizema, birləşdi-

rici toxuma əmələ gəlməsinin) qarşısını alır. 

İltihabın qarşısının alınmasında ultrasəs şüala-

rından istifadə olunur ki, onlar mikrosirkul-

yasiyanın yaxşılaşmasına, damar keçiricili-

yinin azalmasına, proliferasiya prosesinin və 

toxumaların epitelizasiyasının artmasına və 

antioksidant sistemin fəaliyyətinin artmasına 

kömək edir [7,8]. Bundan əlavə ultrasəs vasit-

əsilə ağciyər toxumasında faqositozun surət-

lənməsinə və hemosirkulyasiyanın artması 

iltihabın azalmasına və ağciyər toxumasının 

bərpasına kömək edir. 

Pulmonoloji praktikada manual terapiyanın 

istifadəsi bronxial obstruksiyanın, hipoventil-

yasiyasının azalmasına və tənəffüz əzələlərinin 

aktivləşməsinə səbəb olur. 

Bronxların drenaj funksiyasının bərpa 

olunmasında vibrasion masaj, drenaj masaj, 

nöqtəvi massaj köməyi ilə spazmolitik təsir 

müşahidə edilir.Bundan əlavə qan dövranın və 

limfa sisteminin sürətlənməsi bioloji aktiv 

maddələrin və toxuma hormonlarının azad 

olmasına səbəb olur [6]. Nəticədə respirator 

əzələlərin trofikasının yaxşılaşması müşahidə 

olunur.Neyro- humoral qarşılıqlı əlaqənin 

nəticəsində iltihabi prosesin azalması, plevral 

bitişmələrin sovrulması, tənəffüs əzələlərinin 

tonusunun yaxşılaşması gedir. 

Tənəffüs çatışmazlığı zamanı karbon van-

naları qanda CO2  artıraraq spazmolitik təsir 

edir, hiperventilyasiyanı yaxşılaşdırır, oksiqe-

moqlabilinin dissosasiyasını artırır və nəticədə 

oksigenin toxumalar tərəfindən mənimsənil-

məsi yaxşılaşır. Ağciyər hipertenziyası və I 

dərəcəli ürək çatışmamazlığı zamanı qaz hava 

karbon vannaları (mirvari vannaları) məslə-

hətlidir. Beləki, onlar hidrostatik komponentə 

malik olmadıqları üçün döşqəfəsidaxili təzyiqi 

aşağı salaraq, venoz durğunluğu aradan qaldı-

rır [9,10]. 

COVİD-19 reabilitasiyasında respirator 

gimnastika, müalicə bədən tərbiyəsi , trenajor-

larda məşqlər, döş qəfəsinin və diafraqmanın  

hərəkətliyinə, tənəffüz əzələlərinin gərginliyi-

nin aradan qaldırılmasına və drenaj funk-

siyasının yaxşılaşmasına səbəb olur, və bunun-

la da həyat keyfiyyətini artırır [11,12]. 

ETPİ-nin Uşaq Bərpa Mərkəzində fiziki 

reabilitasiya ilə yanaşı psixoloqların müdaxilə-

si COVİD-19 sonrakı ağırlaşmaların qarşısının 

alınmasında və bu xəstəliyin psixoloji fəsad-

larının aradan qaldırılmasında mühüm rol 

oynayır. 

Yuxarıda qeyd etdiklərimiz COVİD-19 

reabilitasiyasında istifadə olunan metodların 

bir hissəsidir. Hər bir xəstəyə fərqli  yanaşma 

tətbiq etməklə, uyğun reabilitasiya proqramı 

hazırlanır. Aparılan tədqiqatlar bir daha onu 

göstərir ki, fizioterapiyanın müalicə imkanları 

çox genişdir. Mərkəzdə aparılan reabilitasiya 

tədbirləri COVİD-19 infeksiyasının yaratdığı 

fəsadların aradan qaldırılmasında və əlillik fai-

zinin azaldılmasında çox müsbət rol oynayır. 

РЕЗЮМЕ 

 

Реабилитация больных перенёсших Covid-19 

 

Талыбова Д.Х., Маммедова Г.Ш., Алиева З.M., Алескерова Э.A. 

Научно-Исследовательский Институт Педиатрии им. К.Я. Фараджевой 

Детский Реабилитационный Центр 

 

Ключевые слова: Covid-19, реабилитационное лечение, физиотерапия, сплеотерапия, 

психолог. 

Больные перенёсшие Covid-19 в большенстве случаев нуждаются в реабилитации, так как 

у многих детей в постковидном периоде наблюдаются изменения в основном со стороны 

сердечно-сосудистой, дыхательной, желудочно-кишечной  и нервной системы. Правильно 

подобранная реабилитационная программа включает в себя физиотерапию (электролечения, 

теплолечение,  аэрозольтерапию, спелеотерапию, массаж, лфк). В отдельных случаях пациен-

ты нуждаются в консультациях невролога и психолога. Правильно подобранные реабилита-

ционное лечение уменьшает риск осложнений и помогает больным вернуться к нормальному 

образу жизни. 

 

SUMMARY 

 

Rehabilitation of patients undergoing COVID-19. 

 

Talibova C.X., Mammadova G.Sh., Aliyeva Z.M., Alaskarova E.A. 

Scientific-Research Pediatric Institute named after KY Farajova 

Children's Rehabilitation Center 

 

Keywords: COVID-19, rehabilitation treatment, physiotherapy, ultrasotherapy, speleotherapy, 

electrotherapy, psychologist. 

Some patients with COVID-19 experience changes in lung function, cardiovascular system, 

gastrointestinal tract, central and peripheral nervous system, and even psychological problems. 

Properly selected rehabilitation program, ie aerosol therapy, speliotherapy, electrophoresis, 

ultrasotherapy, bath, psychologist's help, etc. can restore the patient to his previous life. 

